
සියළුම දිස්ත්‍රික් දිවිනැගුම අතිරේක අධ්‍යක්ෂ ජනරාල්වරුන්/ දිස්ත්‍රික් ලේකම්වරුන්,
සියළුම දිස්ත්‍රික් දිවිනැගුම අධ්‍යක්ෂවරුන්,
දිස්ත්‍රික් ලේකම් කාර්යාලය,
........................................
බැංකු හා බැංකු සමිතිවල අභ්‍යන්තර විගණනයෙන් අනාවරණය වන විගණන නිරීක්ෂණ.
දිවිනැගුම දෙපාර්තමේන්තුවේ අභ්‍යන්තර විගණන අංශය විසින් 2016 මැයි හා ජුනි මාසවල බැංකු හා බැංකු සමිති 217 තුල සිදු කරන ලද විගණන කටයුතුවලින් නිරීක්ෂණය කරන ලද විශේෂ කරුණු පිළිබඳ වාර්තාවක් දිවිනැගුම ජාතික සභාවට ඉදිරිපත් කර ඇත.
එම වාර්තාවට අනුව දිවිනැගුම ප්‍රජාමූල බැංකු හා බැංකු සමිතිවල අඩුපාඩු පහතින් දක්වා ඇත.
01. දිවිනැගුම ප්‍රජාමූල බැංකු
i. තැන්පත්, ණය හා ආයෝජන මාසික ශේෂ පිරික්සුම් පිළියෙල නොකිරීම හා පොදුලෙජර් පාලන ගිණුම් සමඟ නොගැලපීම.
ii. අක්‍රීයව පවතින තැන්පත් ගිණුම් අක්‍රිය ලෙජරයට මාරු නොකිරීම.
iii. තැන්පත් පොලී වෙන් කිරීම ගණනය කිරීම් නිවැරදිව සිදු කර නොතිබීම.
iv. තැන්පත් ගිණුම් විවෘත කිරීමේ රෙජිස්තර නිසි පරිදි පවත්වාගෙන නොයෑම හා නඩත්තු කර නොතිබීම.
v. කල් පසු වූ ණය හා පැහැර හැරි ණය හඳුනාගෙන නොතිබීම.
vi. නිසි අනුමැතියකින් තොරව ණය නිදහස් කර තිබීම.
vii. බොල් ණය හඳුනාගෙන වෙන් නොකිරීම.
viii. ණය සමූහ සංරක්ෂණ අරමුදල් නිවැරදිව ගණනය නොකිරීම හා කලට වේලාවට බැංකු සමිතියට නොයැවීම.
ix. බැංකු සැසඳුම් නිවැරදිව පිළියෙල කර නොතිබීම.
x. හිස් චෙක්පත්වලට අණකරුවන් අත්සන් කර තිබීම.
xi. සංරක්ෂණ සීමාව ඉක්මවා මුදල් සංසරණය වී තිබීම.
xii. උපකරණ ලේඛනය හා ලිපිද්‍රව්‍ය තොග ලේඛනය නිවැරදිව පවත්වාගෙන ගොස් නොතිබීම.
xiii. දෛනිකව පවත්වාගෙන යනු ලබන පොදු ලෙජර් හා අනෙකුත් ලෙජර් රෙජිස්තර යාවත්කාලීන කර නොතිබීම.
xiv. බැංකු කටයුතු සම්බන්ධයෙන් කළමණාකරුගේ අධීක්ෂණය දුර්වලවීම.
xv. ජීවනෝපාය ණය නිකුත් කිරීම, අයවීම, ගිණුම් තැබීම හා පසු විපරම් සම්බන්ධ ක්‍රියාවලිය ක්‍රමවත් නොවීම.
2. දිවිනැගුම ප්‍රජාමූල බැංකු සමිති
i. බැංකු සමිති බල ප්‍රදේශවල පවතින සමෘද්ධි සමිති (දිවිනැගුම ප්‍රජාමූල සමිති) ලියාපදිංචි කරවා ගැනීමට කටයුතු නොකිරීම.
ii. සංස්කරණය වන මුදල් සංරක්ෂණය කර නොතිබීම හා අතරැඳි මුදල් සංරක්ෂණය සීමාව ඉක්මවා මුදල් සංරක්ෂණය කර තිබීම.
iii. ආයෝජන ශේෂ පිරික්සුම පිළියෙල කර නොතිබීම (ආයෝජන සම්බන්ධ) හා තුලනය නොවීම.
iv. ආයෝජන ශේෂ සනාථ ලිපි බාහිර බැංකු වෙතින් ලබාගෙන නොතිබීම.
v. ආයෝජන රෙජිස්තර නඩත්තු කර නොතිබීම.
vi. හිස් චෙක්පත් අත්සන් කර තිබීම.
vii. 25%ක ණය සීමාව ඉක්මවා ප්‍රාදේශීය සංවර්ධන බැංකුවේ ආයෝජනය නොකිරීම.
viii. උපකරණ ක්ෂය ගණනය කිරීම නිවැරදිව නොවීම.
ix. දිවිනැගුම සංවර්ධන දෙපාර්තමේන්තුවේ ප්‍රතිපූර්ණය කර ගත යුතු අරමුදල් ප්‍රතිපූර්ණය කර නොතිබීම.
x. ආයෝජන පොලී සටහන් කර නොතිබීම.
xi. ජංගම ගිණුම් ලෙජරය නඩත්තු කර නොතිබීම.
xii. අතැති මුදල් හා සේප්පුවේ මුදල් ලේඛන අතර වෙනස්කම් පැවතීම.
xiii. ආයෝජන ඉතිරි තැන්පත් ගිණුම්වල ශේෂය පාස්පොත් ශේෂය සමඟ තුලනය නොවීම.
xiv. පොදු ලෙජරය යාවත්කාලීන නොකිරීම.
ඉහතින් දක්වා ඇති අඩුපාඩු සහිත බැංකු හා බැංකු සමිති ඔබගේ දිස්ත්‍රික් විගණන නිලධාරියාගෙන් ලබා ගෙන සැප්තැම්බර් මස 30 වන දිනට පෙර නිවැරදි කරවීමට එම බැංකු හා බැංකු සමිති වෙත දන්වා යැවීමට කටයුතු කරන මෙන් ඉල්ලා සිටිමි.
එසේම සියළුම බැංකු හා බැංකු සමිති වෙනුවෙන් ඉහත අඩුපාඩු පොදුවේ දක්නට ලැබෙන හෙයින් ද පෙන්වා ඇති අඩුපාඩු අතර සමහර කරුණු බරපතල මෙන්ම විශේෂ අවධානය යොමු විය යුතු කරුණු හෙයින්ද, දිස්ත්‍රික් බැංකු ප්‍රගති රැස්වීම්වලදී ද, මූලස්ථාන මාසික ප්‍රගති රැස්වීම්වලදී ද, සියළුම බැංකු/ බැංකු සමිති කළමණාකරුවන් දැනුවත් කරන මෙන් ඉල්ලා සිටිමි. එසේම බැංකු චක්‍රලේඛ හා මෙහෙයුම් උපදෙස් පරිදි කටයුතු නොකරන බැංකු නිලධාරින් මෙන්ම දිගින් දිගටම මෙම අඩුපාඩු නිවැරදි කිරීමට කටයුතු නොකරන බැංකු නිලධාරීන් සම්බන්ධව ඉදිරි කටයුතු කිරීම සඳහා ඔබගේ නිර්දේශ ඉදිරිපත් කරන මෙන් කාරුණිකව දන්වා සිටිමි. ත්‍රෛමාසිකව දිස්ත්‍රික්කවල පවත්වන බැංකු ප්‍රගති රැස්වීම් ක්ෂුද්‍රමූල්‍ය අධ්‍යක්ෂ සහ ප්‍රධාන කාර්යාලයේ ප්‍රධාන අභ්‍යන්තර විගණක වෙත දන්වා එම නිලධාරීන් ප්‍රගති රැස්වීමට සහභාගී කරවාගත යුතු බව දන්වා සිටිමි.
විගණන අංශය විසින් ඉදිරිපත් කරන ලද ලේඛනයේ පිටපතක් මේ සමඟ අමුණා ඇත.

චන්ද්‍රා වික්‍රමසිංහ,
අධ්‍යක්ෂ ජනරාල්
පිටපත් :- 01. ලේකම්, දිවිනැගුම ජාතික සභාව




-
කා.දැ.ස.
02. නියෝජ්‍ය අධ්‍යක්ෂ(බැංකු අධීක්ෂණ)- බැංකු අධීක්ෂණ නිලධාරින් ලවා මෙම අඩුපාඩු නිවැරදි කිරීමට අවශ්‍ය මඟපෙන්වීම් සිදුකර, ප්‍රගතිය අධීක්ෂණය කර, අදාල නිර්දේශ හා යෝජනා සමඟින් ක්ෂුද්‍රමූල්‍ය අධ්‍යක්ෂ වෙත දැන්වීමට කටයුතු කරන්න.
03. ප්‍රධාන අභ්‍යන්තර විගණක, දිවිනැගුම සංවර්ධන දෙපාර්තමේන්තුව
-


කා.දැ.ස. හා දිස්ත්‍රික් ප්‍රගති රැස්වීම් සඳහා සහභාගී වීමට











